
Drie Enige God (04-09-2016) 
 

Hierdie is ‘n bekende onderwerp, maar die duiwel is listig en kom nie met ‘n blatante leuen 
na ons toe, sodat ons hom dadelik kan uitwys nie. Hy kom met iets wat net-net van die 
waarheid af is en soos die spreekwoord sê, amper raak, is heeltemal mis.  

Dit is dieselfde met wat ons glo. Amper raak, help nie. Dit moet in die kol wees. 

Drie-enige GOD (trinity, noem hulle dit in Engels); In die Bybel kom dit nie voor nie, maar 
wel op die internet. Drie persone; ‘n Vader, ‘n seun en ‘n duif.  

Die duif simboliseer seker die Heilige Gees.  

Nou is die vraag? Is daar drie persone? Aanbid ons drie gode, of is daar net een GOD? 

Ons is seker almal oortuig daar is net een GOD, maar jy gaan mense kry wat jou gaan vang 
en gaan vra, nou maar wat van dit? En wat van dit? En wat van dit?... 

Geloof kom uit die gehoor en die gehoor kom uit die Woord van GOD. Kom ons kyk wat sê 
die Woord van GOD… 

 

Trinity  

 

Semiramis and Tammuz Nimrod  

 

Exodus 3:13  Hierop het Moses tot God gespreek: Maar as ek by die kinders van Israel kom 
en aan hulle sê: Die God van julle vaders het my na julle gestuur, en hulle my vra: Hoe is sy 
naam? —wat moet ek hulle antwoord? 14  En God sê vir Moses: EK IS WAT EK IS. Ook sê 
Hy: So moet jy die kinders van Israel antwoord: EK IS het my na julle gestuur. 15  Toe sê 
God verder vir Moses: Dit moet jy aan die kinders van Israel meedeel: Die HERE, die God 



van julle vaders, die God van Abraham, die God van Isak en die God van Jakob, het my na 
julle gestuur. Dit is my Naam vir ewig, en dit is my gedenknaam van geslag tot geslag.  

Jesaja 45:5  Ek is die HERE, en daar is geen ander nie; buiten My is daar geen God nie; Ek 
omgord jou, hoewel jy My nie geken het nie, 6  sodat hulle kan weet van die opgang van 
die son en van sy ondergang af dat daar buiten My geeneen is nie; Ek is die HERE, en daar 
is geen ander nie; 7  wat die lig formeer en die duisternis skep, die heil bewerk en die onheil 
skep: Ek, die HERE, is dit wat al hierdie dinge doen. 8  Laat dit drup, o hemele, van bo af, 
en laat die wolke vloei van geregtigheid; laat die aarde oopgaan, en laat heil voortkom en 
geregtigheid; laat hulle saam uitspruit. Ek, die HERE, het dit geskape. 9  Wee hom wat met 
sy Formeerder twis—’n potskerf by erdepotskerwe! Sal dan die klei sê aan die wat dit 
vorm: Wat maak jy? Of jou werk sê: Hy het geen hande nie!  

Jesaja 44:24  So sê die Here, jou Verlosser, en Hy wat jou geformeer het van die 
moederskoot af: Ek is die HERE wat alles volbring, wat die hemel uitspan, Ek alleen, en wat 
die aarde uitsprei—wie was met My? —  

Johannes 1:1  In die begin was die Woord, en die Woord was by God, en die Woord was 
God. 2  Hy was in die begin by God. 3  Alle dinge het deur Hom ontstaan, en sonder Hom 
het nie een ding ontstaan wat ontstaan het nie. 4  In Hom was lewe, en die lewe was die 
lig van die mense.  

Johannes 1:10  Hy was in die wêreld, en die wêreld het deur Hom ontstaan, en die wêreld 
het Hom nie geken nie. 11  Hy het na sy eiendom gekom, en sy eie mense het Hom nie 
aangeneem nie.  

Kollosense 1:15  Hy is die Beeld van die onsienlike God, die Eersgeborene van die hele 
skepping; 16  want in Hom is alle dinge geskape wat in die hemele en op die aarde is, wat 
sienlik en onsienlik is, trone sowel as heerskappye en owerhede en magte—alle dinge is 
deur Hom en tot Hom geskape. 17  En Hy is voor alle dinge, en in Hom hou alle dinge 
stand. 18  En Hy is die Hoof van die liggaam, naamlik die gemeente; Hy wat die begin is, die 
Eersgeborene uit die dode, sodat Hy in alles die eerste kan wees. 19  Want dit het die 
Vader behaag dat in Hom die ganse volheid sou woon 20  en dat Hy deur Hom alles met 
Homself sou versoen nadat Hy vrede gemaak het deur die bloed van sy kruis—ek sê deur 
Hom—die dinge op die aarde sowel as die dinge in die hemele.  

Jesaja 43:10  Júlle is my getuies, spreek die HERE, en my kneg wat Ek uitverkies het, sodat 
julle kan weet en My kan glo en insien dat dit Ek is—voor My is geen God geformeer nie, en 
ná My sal daar geeneen wees nie. 11  Ek, Ek is die HERE, en daar is geen Heiland buiten My 
nie. 12  Ék het verkondig en verlos en dit laat hoor, en daar was geen ander god onder julle 
nie; en julle is my getuies, spreek die HERE, en Ek is God.  

Jesaja 43:14  So sê die HERE, jou Losser, die Heilige van Israel: Om julle ontwil het Ek na 
Babel gestuur, en Ek sal hulle almal as vlugtelinge laat afdaal, naamlik die Chaldeërs, in die 
skepe waarop hulle gejuig het.  



Jesaja 45:21  Verkondig en bring voor, ja, laat hulle saam raad hou: Wie het dit van ouds af 
laat hoor, lank tevore dit verkondig? Is dit nie Ek, die HERE, nie? En buiten My is daar geen 
ander God nie: ‘n regverdige en reddende God is daar buiten My nie.  

1 Timótheüs 2:5  Want daar is een God en een Middelaar tussen God en die mense, die 
mens Christus Jesus, :6  wat Homself gegee het as ‘n losprys vir almal, as die getuienis op 
die regte tyd,  

Johannes 14:6  Jesus antwoord hom: Ek is die weg en die waarheid en die lewe; niemand 
kom na die Vader behalwe deur My nie. 7  As julle My geken het, sou julle my Vader ook 
geken het, en van nou af ken julle Hom en het julle Hom gesien. 8  Filippus sê vir Hom: 
Here, toon ons die Vader, en dit is vir ons genoeg. 9  Jesus sê vir hom: Ek is so lankal by 
julle, en het jy My nie geken nie, Filippus? Hy wat My gesien het, het die Vader gesien. En 
hoe sê jy: Toon ons die Vader? 10  Glo jy nie dat Ek in die Vader is en die Vader in My nie? Die 
woorde wat Ek tot julle spreek, spreek Ek nie uit Myself nie; maar die Vader wat in My bly, 
Hy doen die werke.  

Johannes 8:58  Jesus sê vir hulle: Voorwaar, voorwaar Ek sê vir julle, voordat Abraham 
was, is Ek.  

Johannes 8:58  Jesus said unto them, Verily, verily, I say unto you, Before Abraham was, I 
am.  

Jeremia 23:5  Kyk, daar kom dae, spreek die HERE, dat Ek vir Dawid ‘n regverdige Spruit sal 
verwek, en as Koning sal Hy regeer en verstandig handel en reg en geregtigheid doen in 
die land. 6  In sy dae sal Juda verlos word en Israel veilig woon; en dit is sy naam waarmee 
Hy genoem sal word: DIE HERE ONS GEREGTIGHEID.  

Jesaja 9:5  Want ‘n Kind is vir ons gebore, ‘n Seun is aan ons gegee; en die heerskappy is 
op sy skouer, en Hy word genoem: Wonderbaar, Raadsman, Sterke God, Ewige Vader, 
Vredevors— 6  tot vermeerdering van die heerskappy en tot vrede sonder einde, op die 
troon van Dawid en oor sy koninkryk, om dit te bevestig en dit te versterk deur reg en deur 
geregtigheid, van nou af tot in ewigheid. Die ywer van die HERE van die leërskare sal dit 
doen.  

Jesaja 40:27  Waarom sê jy dan, o Jakob, en spreek jy, o Israel: My weg is vir die HERE 
verborge, en my reg gaan by my God verby? 28  Weet jy dit nie? Of het jy dit nie gehoor nie? 
‘n Ewige God is die HERE, Skepper van die eindes van die aarde; Hy word nie moeg of mat 
nie; daar is geen deurgronding van sy verstand nie. 29  Hy gee die vermoeide krag en 
vermenigvuldig sterkte vir die wat geen kragte het nie.  

Filippense 2:6  Hy, wat in die gestalte van God was, het dit geen roof geag om aan God 
gelyk te wees nie, 7  maar het Homself ontledig deur die gestalte van ‘n dienskneg aan te 
neem en aan die mense gelyk geword; 8  en in gedaante gevind as ‘n mens, het Hy 
Homself verneder deur gehoorsaam te word tot die dood toe, ja, die dood van die kruis.  

Jesaja 45:23  Ek sweer by Myself; geregtigheid gaan uit my mond, ‘n woord wat nie 
herroep word nie: dat voor My elke knie sal neerbuig, by My elke tong sal sweer.  



Romeine 14:11  Want daar is geskrywe: So waaragtig as Ek leef, sê die Here, voor My sal 
elke knie buig, en elke tong sal God bely.  

Filippense 2:9  Daarom het God Hom ook uitermate verhoog en Hom ‘n naam gegee wat 
bo elke naam is, 10  sodat in die Naam van Jesus sou buig elke knie van die wat in die 
hemel en die wat op die aarde en die wat onder die aarde is, 11  en elke tong sou bely dat 
Jesus Christus die Here is tot heerlikheid van God die Vader.  

Jesaja 44:3  Want Ek sal water giet op die dorsland en strome op die droë grond; Ek sal my 
Gees op jou kroos giet en my seën op jou nakomelinge.  

Jesaja 44:6  So sê die HERE, die Koning van Israel en sy Losser, die HERE van die leërskare: 
Ek is die Eerste, en Ek is die Laaste, en buiten My is daar geen God nie.  

Jesaja 28:11  Ja, Hy sal deur lippe wat hakkel, en deur ‘n vreemde tong met hierdie volk 
spreek, 12  Hy wat aan hulle gesê het: Dit is die rus, gee rus aan die vermoeides, en dit is die 
verkwikking. Maar hulle wou nie luister nie.  

1 Korinthiërs 14:21  In die wet is geskrywe: Ek sal deur mense van ander tale en deur ander 
lippe tot hierdie volk spreek, en ook so sal hulle na My nie luister nie, sê die Here.  

Eségiël 36:24  En Ek sal julle uit die nasies gaan haal en julle uit al die lande bymekaar laat 
kom, en Ek sal julle in jul land bring. 25  Dan sal Ek skoon water op julle giet, sodat julle rein 
kan word; van al jul onreinhede en van al jul drekgode sal Ek julle reinig. 26  En Ek sal julle ‘n 
nuwe hart gee en ‘n nuwe gees in jul binneste gee; en Ek sal die hart van klip uit julle vlees 
wegneem en julle ‘n hart van vlees gee. 27  En Ek sal my Gees in jul binneste gee en sal 
maak dat julle in my insettinge wandel en my verordeninge onderhou en doen.  

Eségiël 37:14  En Ek sal my Gees in julle gee, dat julle lewendig kan word; en Ek sal julle 
vestig in jul land; en julle sal weet dat Ek, die HERE, dit gespreek en gedoen het, spreek die 
HERE.  

Joël 2:27  En julle sal weet dat Ek in die midde van Israel is, en dat Ek die HERE julle God is, 
en niemand anders nie; en my volk sal in ewigheid nie beskaamd staan nie. 28  En daarna 
sal Ek my Gees uitgiet op alle vlees, en julle seuns en julle dogters sal profeteer, julle ou 
mense drome droom, julle jongelinge gesigte sien. 29  En ook op die diensknegte en op die 
diensmaagde sal Ek in dié dae my Gees uitgiet.  

Johannes 4:23  Maar daar kom ‘n uur, en dit is nou, wanneer die ware aanbidders die 
Vader in gees en waarheid sal aanbid; want die Vader soek ook mense wat Hom só 
aanbid. 24  God is Gees; en die wat Hom aanbid, moet in gees en waarheid aanbid.  

Openbaring 11:15  En die sewende engel het geblaas, en daar was groot stemme in die 
hemel wat sê: Die koninkryke van die wêreld het die eiendom van onse Here geword en 
van sy Christus, en Hy sal as Koning heers tot in alle ewigheid. 16  En die vier en twintig 
ouderlinge wat voor God op hulle trone sit, het op hulle aangesig geval en God aanbid en 
gesê: 17  Ons dank U, Here God, Almagtige, wat is en wat was en wat kom, dat U u groot 
mag aangeneem en as koning geheers het.  



Openbaring 1:7  Kyk, Hy kom met die wolke, en elke oog sal Hom sien, ook hulle wat Hom 
deursteek het; en al die geslagte van die aarde sal oor Hom rou bedryf; ja, amen! 8  Ek is 
die Alfa en die Oméga, die begin en die einde, sê die Here, wat is en wat was en wat kom, 
die Almagtige.  

Openbaring 1:17  En toe ek Hom sien, val ek soos ‘n dooie aan sy voete; en Hy het sy 
regterhand op my gelê en vir my gesê: Moenie vrees nie; Ek is die eerste en die 
laaste 18  en die lewende; en Ek was dood en kyk, Ek leef tot in alle ewigheid. Amen. En Ek 
het die sleutels van die doderyk en van die dood.  

 

DAAR STAAN ÓÓK GESKRYWE 


